
   د كور سلیقه 
 

 
دېرش څلوېښت كاله پخوا به چې ښځو د خپلو زامنو لپاره په مركې ورغلې، نو د نجلۍ قد و قواره، سلوك او ناسته 

ده؟ د دې تر څنګه به یې د نجلۍ د كور پاكي و سوتره ګي  پاسته به یې څارله، چې د دوى په طبعې برابره ده كه نه  
او سلیقه هم تر نظر تېروله. كوربنو چې به په چایو پسې ووتې، نو دوى به په كراره د توشكې او د فرش څنډه پورته 
كړه او كتل به یې چې خس و خځلې خو به تر هغوى لاندې نه وي؟ د كوټې شیشې او پردې به یې كتلې چې خیرنې  

كه پاكې؟ بیا به معمولاً نجلۍ پخپله د چایو پتنوس راوړ. مېلمنو به دا هم په غور سره كتل، چې نجلۍ پتنوس څنګه    دي
جوړ كړى، پیالې یې په كې څرنګه ایښې دي؟ پتنوس چې ورسره وړي، نو د پیالو كړنګا خو به نه پورته كېږي؟  

چاى څرنګه اچوي، چاینكه لوړه نیسي او چاى له شرهار  پتنوس څرنګه پر ځمكه ږدي، ورو كه په زوره؟ په پیالو كې  
سره اچوي، كه ټیټه یې نیسي او بې غږ و غوږه پیالې ډكوي؟ دوى به دغو خبرو ته د نجلۍ د ښایست هومره اهمیت  

  وركاوه.
 

څومره چې ارزانه او    ، تاسو به لیدلي وي، چې په ځینې كورونو كې قیمتي او لوكس شیان هغومره ښه نه ښكاري
دا د مېرمنو په سیلقې پورې اړه لري. زموږ یوه خپلوانه په    عادي شیان په ځینې نورو كورونو كې ښایسته بریښي.

كوټه كې زړه سترنجي وېړه كړې ده، توشكې یې له زړو جاكټونو او پتلونونو جوړې دي، پوښ یې له ارزانه ټوكر 
خو دغه شیان یې په داسې سلیقې او سوتره ګۍ په وركړى؛ خو پاك یې ساتي. دوى د پنبې د اخیستلو وس نه لري،  

هغه هر وخت د صابون نوې چكه په كور كې لري، مېلمه چې  .  كوټه كې اچولي وي، چې سړي ته خوند وركوي
ورځي، همدغه نوى صابون په صابوندانۍ كې ږدي. وایي دا ښه نه دى چې استعمال شوى صابون مېلمه ته كېږدو.  

ت په وخت په پوډرو باندې مینځي او بیا یې په واسلینو یا غوړیو غوړوي، له دې سره  د تشناب پلاستیكي بدنۍ وخ
بدنۍ داسې ښایسته شي لكه همدا اوس چې له كارخانې راوتلې وي. په میاشت كې یو ځل دوه ځله توشكې او سترنجي 

  لمر ته اچوي. كور یې هېڅكله بوى نه كوي.
 

ې خورا قیمتي څېزونه شته؛ خو د سړي سترګې ورباندې نه خوږې  بل ملګرى مې ډېرې پیسې لري، په كور كې ی
د تره زامنو مې ډېر كلونه په عربو كې كار كړى دى، له هغه ځایه یې د سپنجو توشكې، عربي غالۍ، رنګ   كېږي.

رنګ برقي وسایل او د كور نور سامان راوړي دي. ما په لومړي ځل هغه پكه چې په ریموټ باندې چالانېږي، د 
په كور كې ولېد. بړستنې یې له اطلسي رخت جوړې دي؛ خو دغه هر څه په كوټه كې ګډوډ پراته وي. بړستنې  دوى 

او   زړېږي  په خیره كې  اطلسي رخت  مینځي.  یې  پرې  او  باسي  ویې  نه وركوي چې خیرن شو،  پوښ  داسې  ته 
ېږي. هر څه په ګوڼیو او په ورستېږي. د دوى په كور كې بوره، وریجې او غوړي په من او په كیلو نه اخیستل ك

ټیمونو راوړل كېږي؛ خو د ساتلو یې څوك نشته. د بورې ګوڼۍ د پخلنځي له وره سره ایښې وي، هر ماشوم چې یې  
  له څنګه تېرېږي، یو موټى بوره خولې ته اچوي او دوه موټي یې پر ځمكه تویوي.

 

   ښكاره شي، دا نو بل هنر دى.دا چې باید څه شى د كوټې په كوم ځاى كې كېږدو، چې ښه 
 

په ښوونځیو كې د نجونو لپاره د تدبیر منزل په نامه مضمون شته؛ خو تر ډېره په كې د مربا او نورو خوراكونو د  
   پخولو نوټونه وركول كېږي. په كار خو دا ده چې د كور دغه نورې چارې هم ورته وښوول شي.

